REPUBLIKA E KOSOVES / REPUBLIKA KOSOVA

Cn.nr.299/2024

GJYKATA SUPREME E KOSOVES, kolegji i pérbéré nga gjyqtarét: Mr.sc. Muhamet
Rexha, kryetar, Zenel Leku dhe Nenad Laziq anétaré, né céshtjen juridike pérmbarimore té
kreditorit Komisioni i Pavarur pér Media (KPM), me seli né P., kundér debitorit R. V., me seli
né Vushtrri, pér shkak té propozimit pér pérmbarim, duke vendosur lidhur me konfliktin e
kompetencés léndore midis Gjykatés Themelore né Mitrovicé - Dega né Vushtrri dhe Gjykatés
Komerciale — Dhomat e Shkallés sé Paré, né Prishting, né seancén e kolegjit t&¢ mbajtur me
15.10.2024, mori kété,

AKTVENDIM

Pér té vendosur né kété céshtje juridike me kompetencé léndore caktohet Gjykata
Themelore né Mitrovicé — Dega né Vushtrri, Departamenti i Pérgjithshém, té cilés, shkresat e

Iéndés i dérgohen né proceduré té métejshme.
Arsyetimi

Gjykata Themelore né Mitrovicé — Dega né Vushtrri, me aktvendimin CP.nr.214/2016
dt.26.10.2023, éshté shpallur jo kompetente né piképamje Iéndore, ndérsa, 1énda i &shté dérguar
Gjykatés Komerciale té Kosovés, Dhomave té Shkallés sé paré, si gjykaté kompetente pér té

proceduar né kété céshtje pérmbarimore.

Gjykata Komerciale né Prishtiné me aktvendimin e vet KPPP.nr.346/24 dt.24.09.2024, pér
té vendosur né kété céshtje juridike pérmbarimore, ka hapur konfliktin e kompetencés midis
Gjykatés Themelore né Mitrovicé- Dega né Vushtrri, Departamenti i Pérgjithshém dhe Gjykatés
Komerciale té Kosovés, Dhomat e Shkallés sé Paré, Departamenti pér Céshtje Ekonomike, né

Prishting, dhe Iéndén ia ka dérguar Gjykatés Supreme té Kosovés.

Gjykata Supreme e Kosovés, ka vlerésuar se né rastin konkret kemi té b&jmé me konfliktin
e kompetencés midis gjykatave té ndryshme, té cilin e zgjidh Gjykata Supreme e Kosovés bazuar

né dispozitén e nenit 25.2 t&€ LPK-sé dhe nenin 13.7 té Ligjit Pér Gjykatén Komerciale.

Né véshtrim té nenit 13, par.1, pika 1.1, té Ligjit Pér Gjykatén Komerciale, parashihet, veg
tjerash se, Gjykata Komerciale ka juridiksion ekskluziv pér té gjykuar, né Dhomat e Shkallés sé
Paré dhe Dhomat e Shkallés sé Dyté, né kontestet ndérmjet shogérive tregtare vendore dhe té huaja,
si dhe kontestet ndérmjet personave juridik publik dhe privat, né lidhje me ¢éshtjet e ndérsjella
tregtare dhe ¢éshtjet tjera mes tyre, pérkatésisht, dhe pika 1.2 “ t&€ gjitha mjetet juridike, Si¢
pércaktohet me ligjin e aplikueshém pér procedurén pérmbarimore, pér céshtje brenda

kompetencés t€ késaj gjykate”.

Né kété gjendje té céshtjes, Gjykata Supreme e Kosoveés, pasi shqyrtoi shkresat e 1éndés dhe
duke vendosur pérkitazi me konfliktin e kompetencés léndore midis Gjykatés Themelore né
Mitrovicé — Dega né Vushtrri dhe Gjykatés Komerciale — Dhomat e Shkallés sé Paré, né Prishting,
né mbéshtetje té dispozités sé sipér pérmendur, si dhe té dispozitave té nenit 12.1 dhe 20 té Ligjit
pér Gjykatat, nenit 5 té Ligjit Pér Procedurén Pérmbarimore, ka gjetur se kompetente né piképamje
Iéndore pér té vendosur né kété céshtje juridike pérmbarimore, éshté Gjykata Themelore né
Mitrovicé — Dega né Vushtrri, Departamenti i Pérgjithshém. Késhtu, pér faktin se, né rastin konkret
civil juridik - pérmbarimor, midis ndérgjyqésve té larté cekur, nuk kemi té€ b&jmé me raport afarist
a ¢céshtje té ndérsjellé tregtare, por, me ¢éshtjen a Iéndén e pérmbarimit, me té dhénat tjera si né

propozimin pér pérmbarim té dt. 2. 04. 2014, dhe si né shkresat tjera té 1éndés.

Sa i pérket dispozités sé nenit 13 par.1 nénp.2 té Ligjit Pér Gjykatén Komerciale, lidhur me
mjetet juridike, né té cilén thirret Gjykata Themelore né Mitrovicé — Dega né Vushtrri, duhet
theksuar se mijetet juridike né procedurén pérmbarimore jané pércaktuar shprehimisht me
dispozitén e nenit 67 dhe nenit 68 té LPP-sé, sipas té cilave rezulton se né procedurén
pérmbarimore, mjete té rregullta juridike jané Prapésimi dhe Ankesa, kurse, sa i pérket mjeteve té
jashtézakonshme juridike, né té theksohet se nuk éshté i lejuar revizioni dhe pérséritja e procedurés

né procedurén pérmbarimore.

Mirépo, kjo Gjykaté, ka gjetur se, né rastin konkret kemi té béjmé me propozimin pér
pérmbarim, pra, me zbatimin e pérmbarimit té propozuar nga kreditori, dhe se ¢éshtja nuk ka té
béjé me shqyrtim sipas mjeteve juridike té parapara né procedurén pérmbarimore, té sipér cekura
(neni 67 dhe 68 i LPP), ndaj, as me kompetencén nga neni 13 i Ligjit Pér Gjykatén Komerciale,
nga kétu, rezulton se kompetente pér té vendosur né kété ¢éshtje pérmbarimore dhe né pajtim me

dispozitén e nenit 5 té LPP-sé, éshté Gjykata Themelore né Mitrovicé — Dega né Vushtrri.

Nga arsyet e sipér cekura dhe né mbéshtetje té dispozités sé nenit 25.2 té Ligjit Pér

Procedurén Kontestimore, u vendos si né dispozitiv té kétij aktvendimi.
GJYKATA SUPREME E KOSOVES NE PRISHTINE

Cn.nr.299/2024 dt.15.10.2024

Kryetari kolegjit

Mr.Sc.Muhamet Rexha



